
ᓄᓇᕗᑦ ᑐᓐᖓᕕᒃᑯᑦ ᓂᕈᐊᕐᓇᖏᑦ 
ᑐᓂᕐᕈᑏᑦ, ᐊᑭᓕᕋᔅᓴᓕᐊᑦ ᐊᒻᒪᓗ ᐅᓂᒃᑳᓕᐅᓂᕐᒧᑦ ᐊᑐᐊᒐᐃᑦ 

 
ᐊᖏᕈᑕᐅᓚᐅᖅᑐᖅ ᐃᓚᒋᔭᐅᖃᑕᐅᔪᓄᑦ ᓄᕕᐱᕆ 2003-ᒥᑦ 

ᑭᖑᓪᓕᖅᐹᓯ ᐊᓯᔾᔨᖅᑕᐅᓪᓗᓂ ᐊᒃᑑᐸ 2013 
 
 
I. ᓇᓗᓇᐃᖅᓯᔾᔪᑏᑦ 
 
“ᑲᑎᒪᔩᑦ ᑐᑭᒧᐊᖅᑎᖏᑦ” ᑐᑭᖃᖅᐳᖅ ᑲᑎᒪᔨᖏᓐᓂᑦ ᑐᑭᒧᐊᖅᑎᖏᑕ ᓄᓇᕗᑦ ᑐᓐᖓᕕᒃᑯᑦ. 
 
“ᓂᕈᐊᕋᔅᓴᐃᑦ ᐱᓕᕆᓐᓇᖓ” ᑐᑭᖃᖅᐳᖅ ᐱᒋᐊᖅᑐᒍ ᐊᐃᑉᐱᖓᓂ ᑕᓪᓕᒪᐃᑦ ᐱᓇᓱᐊᕈᓰᑦ ᓂᕈᐊᕐᓇᐅᓚᐅᖅᑎᓐᓇᒍ 
ᐅᓪᓗᖓᓂ ᐃᓱᓕᑦᑐᒍ 12 ᐅᓐᓄᐊᒃᑯᑦ ᓂᕈᐊᕐᓇᐅᑉ ᐅᓪᓗᐊᓂ. 
 
“ᑐᓂᓯᕕᐅᔪᓐᓇᖅᑐᖅ ᑲᑐᔾᔨᖃᑎᒌ” ᑐᑭᖃᖅᐳᖅ ᑲᑐᔾᔨᖃᑎᒌ ᐊᑎᓕᐅᖅᑕᐅᖃᑕ ᐅᓯᒪᔪᖅ ᓄᐊᑦᑎᔨᐅᓪᓗᓂ ᐃᓗᐊᒍᑦ 
ᐃᓐᑲᒻᑖᒃᓯᓕᕆᓂᕐᒧᑦ ᐊᖏᕈᒻᒥᑦ. 
 
“ᑐᓂᕐᕈᑕᐅᔪᖅ” ᐃᓚᖃᖅᐳᖅ ᑮᓇᐅᔭᓂᒃ, ᐃᔨᑦᓯᕐᓂᕐᓂᑦ ᐊᒻᒪᓗ ᐊᑐᖅᑐᓂᑦ ᑭᓯᐊᓂ ᐃᓚᓕᐅᔾᔨᓐᖏᓚᖅ ᓇᒻᒥᓂᖅ 
ᐃᑲᔪᕈᒪᓂᒃᑯᑦ ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᓂᑦ ᑐᓂᔭᖏᓐᓂᑦ ᐃᑲᔪᕈᒪᓂᒃᑯᑦ ᐃᖅᑲᓇᐃᔭᖅᑎᓄᑦ. 
 
“ᓂᕈᐊᕐᓇᕐᒥ ᐊᑭᓕᕋᔅᓴᓕᐊ” ᑐᑭᖃᖅᐳᖅ ᖃᑦᑎᑐᐃᓐᓇᐃᑦ ᐊᑭᓕᐅᑕᐃᑦ ᐅᕝᕙᓘᓐᓃᑦ ᐊᑭᓕᔅᓴᓕᐊᒥᓃᑦ 
ᓂᕈᖅᑕᐅᒐᓱᐊᕐᓇᐅᑎᓪᓗᒍ ᐱᔭᖏᖅᓴᐃᔾᔪᑕᐅᔪᑦ ᐅᕝᕙᓘᓐᓃᑦ ᐊᑭᕋᖅᑐᕈᑕᐅᔪᑦ ᓂᕈᐊᕐᓇᕐᒥ ᓂᕈᐊᕋᔅᓴᓂᑦ 
ᐃᓚᓕᐅᑎᓪᓗᒋᑦ ᑐᓂᕐᕈᑕᐅᔪᑦ ᐊᑐᖅᑐᑦ ᐅᕝᕙᓘᓐᓃᑦ ᐱᔨᑦᓯᕐᓂᐅᔪᑦ. 
 
“ᓂᕈᐊᖅᑎ” ᑐᑭᖃᖅᐳᖅ ᑭᓇᑐᐃᓐᓇᖅ ᐊᑎᓕᐅᖃᑕᐅᓯᒪᕗᖅ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᐊᒻᒪᓗ ᐅᑭᐅᖃᖅᑐᖅ 
16-ᓂᒃ ᐅᖓᑖᓄᓪᓘᓐᓃᑦ. 
 
“ᐃᓕᑕᕆᔭᐅᓯᒪᔪᖅ ᐊᓪᓚᑦᑎ” ᑐᑭᖃᖅᐳᖅ ᓂᕈᐊᕋᔅᓴᐅᑉ ᑎᒃᑯᐊᖅᓯᒪᓪᓗᓂᐅᒃ ᑎᒃᑯᐊᖅᑕᐅᔾᔪᑎᓂᑦ ᐸᐃᑉᐹᓂᑦ 
ᐊᓪᓚᑦᑎᒋᓂᐊᕐᓗᓂᐅᒃ. 
 
“ᓯᕗᕐᖓᒍᑦ ᓂᕈᐊᕐᓇᐃᑦ ᐊᑭᓕᕋᔅᓴᓕᐊᑦ” ᑐᑭᖃᖅᐳᑦ ᖃᑦᑎᑐᐃᓐᓇᐃᑦ ᐊᑭᓕᐅᑕᐅᔪᑦ ᐅᕝᕙᓘᓐᓃᑦ 
ᐊᑭᓕᕋᔅᓴᓕᐊᒥᓃᑦ ᓯᕗᕐᖓᒍᑦ ᓂᕈᐊᕐᓇᐅᑉ ᐱᔭᖏᖅᓴᐃᔾᔪᑕᐅᔪᑦ ᐅᕝᕙᓘᓐᓃᑦ ᐊᑭᕋᖅᑐᕈᑕᐅᔪᑦ ᓂᕈᐊᕐᓇᕐᒥᑦ 
ᓂᕈᐊᕋᔅᓴᐅᑐᐃᓐᓇᕆᐊᖃᖅᑐᒧᑦ ᓯᕗᓂᑦᑎᓐᓂ, ᐃᓚᓕᐅᔾᔨᓪᓗᓂᓗ ᑐᓂᕐᕈᑕᐅᔪᓂᑦ ᐱᔨᑦᓯᕐᓂᒃᑯᑦ ᐊᑐᖅᑐᒃᑯᓪᓘᓐᓃᑦ 
ᑭᓱᑐᐃᓐᓇᐅᔪᓂᑦ.  
 
“ᓯᕗᕐᖓᒍᑦ ᓂᕈᐊᕐᓇᐅᑉ” ᑐᑭᖃᖅᐳᖅ ᐱᒋᐊᕐᓂᖓᓂ ᐱᖓᓱᑦ ᑕᖅᑮᑦ ᓯᕗᓪᓕᖅᐹᖓᓂ ᓂᕈᐊᕋᔅᓴᐃᑦ 
ᖃᓄᐃᓕᐅᕐᕕᖓ ᓈᒻᒪᔅᓯᓚᐅᖅᑎᓐᓇᒍ ᐊᒻᒪᓗ ᐃᓱᐊᓂ ᓯᕗᓪᓕᖅᐹᖓᑕ ᐅᓪᓗᐊᓂ ᓂᕈᐊᕋᔅᓴᐃᑦ 
ᖃᓄᐃᓕᐅᕈᓐᓇᓕᖅᑎᓪᓗᒋᑦ.  
 
“ᓇᒻᒥᓂᖅ ᐃᑲᔪᕈᒪᓂᒃᑯᑦ ᐃᖅᑲᓇᐃᔭᖅᑐᑦ” ᑐᑭᖃᖅᐳᖅ ᐱᔨᑦᓯᕐᓂᐅᔪᓂᑦ ᐊᑭᓕᖅᓱᖅᑕᐅᓐᖏᑦᑐᒃᑯᑦ ᓯᓚᑖᓂ 
ᐃᖅᑲᓇᐃᔭᕐᓇᐃᑦ ᐃᑲᕐᕋᖏᑕ, ᑭᓯᐊᓂ ᐃᓚᓕᐅᔾᔨᓐᖏᓚᖅ ᐱᔨᑦᓯᕐᓂᖏᓐᓂᑦ ᑕᐃᒃᑯᐊ ᓇᒻᒥᓂᖁᑎᖃᖅᑐᑦ 
ᐱᔨᑦᓯᕐᓂᖏᓐᓂᑦ ᐊᑭᓖᑎᑦᑎᖃᑦᑕᖅᐸᑕ ᐅᕝᕙᓘᓐᓃᑦ ᐊᑭᓕᕋᔅᓴᓕᐅᖅᑎᑦᑎᖃᑦᑕᖅᐸᑕ ᑭᒃᑯᑐᐃᓐᓇᕐᓄᑦ. 

II. ᑐᓂᕐᕈᑕᐃᑦ 
 
1. ᑭᓇᑐᐃᓐᓇᖅ ᓂᕈᐊᕋᔅᓴᖅ ᐊᖏᕈᑎᖃᕆᐊᖃᓐᖏᓚᖅ ᑐᓂᕐᕈᑕᐅᔪᓂᑦ ᑭᓇᑐᐃᓐᓇᕐᒥᑦ, ᑯᐊᐳᕋᐃᓴᐅᔪᒥᑦ, 

ᑲᑐᔾᔨᖃᑎᒌᒥᑦ, ᓴᓴᐃᔭᑎᒥᑦ, ᑲᑐᔾᔨᔪᒥᑦ ᐅᕝᕙᓘᓐᓃᑦ ᓱᕝᕕᐅᔪᒥᑦ ᐱᒋᐊᓚᐅᖅᑎᓐᓇᒍ ᓂᕈᐊᕋᔅᓴᐃᑦ 
ᖃᓄᐃᓕᐅᖅᑎᑦᑎᓐᓇᖏᑦ. 

 
2. ᓂᕈᐊᕋᔅᓴᖅ ᐊᖏ ᕈᑎᖃᕈᓐᓇᖅᐳᖅ ᑐᓂᕐᕈᑎᓂᑦ ᑭᓇᑐᐃᓐᓇᕐᒥᑦ ᓄᓇᕗᒻᒥᐅᒥᑦ ᐊᒻᒪᓗ ᑯᐊᐳᕋᐃᓴᒥᑦ 

ᓇᒻᒥᓂᖁᑎᖃᖅᑐᒥᑦ ᓄᓇᕗᑦ ᐃᓗᐊᓂ ᓂᕈᐊᖅᑕᐅᒐᓱᐊᖅᑐᑦ ᖃᓄᐃᓕᐅᖅᑎᑦᑎᓐᓇᖓᓂ. 
 
3. ᓂᕈᐊᕋᔅᓴᖅ ᐊᖏᕈᑎᖃᕈᓐᓇᖅᐳᖅ ᑐᓂᕐᕈᑕᐅᔪᓂᑦ ᑲᑐᔾᔨᖃᑎᒌᒥᑦ ᓂᕈᐊᕋᔅᓴᐃᑦ 

ᖃᓄᐃᓕᐅᖅᑎᑦᑎᓐᓇᖓᓂ, ᑲᑐᔾᔨᖃᑎᒌ ᐃᒪᐃᑐᐊᖅᐸᑦ: 
 

(ᐃ) ᓇᒻᒥᓂᖁᑎᖃᖅᐸᑦ ᓄᓇᕗᑦ ᐃᓗᐊᓂ; ᐊᒻᒪᓗ 
(ᐱ) ᐃᓚᓕᐅᔾᔨᑉᐸᑦ ᑐᓂᕐᕈᑕᐅᔪᒧᑦ ᑎᑎᖅᑲᓂᒃ ᐊᑐᓂᑦ ᑐᓂᕐᕈᑎᖃᓚᐅᖅᑐᓂᑦ ᐊᒻᒪᓗ 

ᖃᑦᑎᐅᓂᖏᓐᓂᑦ ᑐᓂᕐᕈᑎᖏᑕ. 
 
4. ᓇᓕᐊᑐᐃᓐᓇᖅ ᓂᕈᐊᖅᑕᐅᒐᓱᐊᖅᑐᖅ ᐊᖏᕈᑎᖃᕆᐊᖃᓐᖏᓚᖅ ᑮᓇᐅᔭᓕᐅᕋᓱᐊᓐᖏᑦᑐᒥᑦ ᑯᐊᐳᕋᐃᓴᒥᑦ 

ᑐᓂᕐᕈᑎᖃᕋᓱᐊᖅᑐᓂᒃ, ᓴᓴᐃᔭᑎᓂᒃ ᐅᕝᕙᓘᓐᓃᑦ ᑲᑐᔾᔨᔪᓂᑦ. 
 
5. ᓂᕈᐊᖅᑕᐅᒐᓱᐊᖅᑐᖅ ᐊᖏᕈᑎᖃᕆᐊᖃᓐᖏᓚᖅ ᑐᓂᕐᕈᓯᐊᕐᒥᑦ ᑭᓇᑐᐃᓐᓇᕐᒥᑦ, ᑯᐊᐳᕋᐃᓴᒥᑦ 

ᑲᑐᔾᔨᖃᑎᒌᒥᓪᓘᓐᓃᑦ ᐅᖓᑖᓃᑦᑐᓂᑦ $2,000.00. 
 
6. ᐊᐅᓪᓚᕈᑎᖃᖅᑎᑕᐃᑉᐸᑦ ᓂᕈᐊᕋᔅᓴᖅ ᑐᓂᕐᕈᓯᐊᒃᑯᑦ ᐊᑐᖅᑐᓄᑦ ᐱᔨᑦᓯᕐᓂᕐᓄᓪᓘᓃᑦ ᐅᖓᑖᓕᒍᓐᓇᖅᐳᖅ 

$2,000.00. 
 
7. ᓂᕈᐊᕋᔅᓴᖅ ᓯᕗᕐᖓᒍᑦ ᓂᕈᐊᕐᓇᐅᑉ ᐊᒻᒪᓗ ᓂᕈᐊᕋᔅᓴᐃᑦ ᖃᓄᐃᓕᐅᖅᑎᑦᑎᓐᓇᖓᓐᓂ ᐊᑐᕈᓐᓇᖅᐳᖅ 

ᓇᒻᒥᓂᖅ ᑮᓇᐅᔭᖏᓐᓂᑦ ᐅᖓᑖᓕᓐᖏᑉᐸᑕ $30,000.00 ᓂᕈᐊᕋᔅᓴᐅᓪᓗᓂ ᖃᓄᐃᓕᐅᖅᑎᑦᑎᓂᖓᓄᑦ. 
 
8. ᑭᓯᐊᓂ ᑕᐃᓐᓇ ᐊᓪᓚᑦᑎᖓ ᓂᕈᐊᖅᑕᐅᒐᓱᐊᖅᑑᑉ ᐅᕝᕙᓘ•ᓃᑦ ᑭᓇᑐᐃᓐᓇᖅ ᐊᓪᓚᑦᑎᖓᑕ 

ᐱᔪᓐᓇᐅᑎᑖᖅᑎᑕᖓ ᑎᑎᖅᑲᒃᑯᑦ ᐊᓪᓚᑦᑎᐅᑎᑕᐅᔪᓐᓇᖅᐳᖅ ᑐᓂᓯᔭᐅᖃᑦᑕᕈᓐᓇᕐᓗᓂ ᑐᓂᕐᕈᓯᐊᓂᑦ 
ᓂᕈᐊᕋᔅᓴᕐᒧᑦ. 

 
9. ᓂᕈᐊᕋᔅᓴᐃᑦ ᐊᖏᕈᑎᖃᕆᐊᖃᓐᖏᓚᑦ ᑐᓂᕐᕈᓯᐊᕐᓂᑦ ᑐᓂᕐᕈᑎᓂᓪᓘᓐᓃᑦ ᑭᓯᐊᓂ ᐊᓪᓚᑦᑎᖓ 

ᓂᕈᐸᕋᔅᓴᐅᑉ ᐅᕝᕙᓘᓐᓃᑦ ᐊᓪᓚᑦᑎᐅᑉ ᐱᔪᓐᓇᕐᓂᖅᑖᖅᑎᑕᖓ ᐊᓪᓚᑦᑎᐅᑎᒍᓐᓇᖅᑐᓂᐅᒃ. 
 
10. ᐊᓪᓚᑦᑎ ᑮᓇᐅᔭᓂᒃ ᐴᖅᓯᖃᑦᑕᕆᐊᖃᖅᐳᖅ ᐱᔾᔪᔾᔨᓗᓂ ᓂᕈᐊᕋᔅᓴᕐᒧᑦ: 
 
 (ᐃ) ᑮᓇᐅᔭᒃᑯᕕᒻᒧᑦ ᓇᓗᓇᐃᖅᑕᐅᓯᒪᔪᒧᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ; ᐅᕝᕙᓘ•ᓃᑦ 

(ᐱ) ᑮᓇᐅᔭᒃᑯᕕᑦᑕᖃᓐᖏᑉᐸᑦ ᓂᕈᐊᕋᔅᓴᐅᑉ ᓄᓇᖑᓐᓂ, ᐊᖏᕈᑕᐅᓯᒪᔪᖅ ᐊᑐᖅᑕᐅᓗᓂ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ. 

 
11. ᐊᓪᓚᑦᑎ ᐊᖏᕈᑎᖃᕈᓐᓇᖅᐳᖅ ᑐᓂᕐᕈᓯᐊᓂᑦ ᐅᖓᑖᓅᓐᖏᑉᐸᑕ $100.00. 
 
12. ᐊᓪᓚᑦᑎ ᑐᓂᔭᐅᑉᐸᑦ ᖃᐅᔨᒪᔭᐅᔪᒪᓐᖏᑦᑐᒧᑦ ᑐᓂᕐᕈᑎᖓᓗ ᐅᖓᑖᓕᑉᐸᑦ $100.00-ᓂᒃ ᐊᓪᓚᑦᑎ 

ᐃᒪᐃᒍᓐᓇᖅᐳᖅ: 
 

(ᐃ) ᐅᑎᖅᑎᑦᑎᓗᓂ ᑐᓂᕐᕈᑕᕐᓂᑦ ᐅᖓᑖᓕᔪᓂᑦ $100.00 ᑐᓂᕐᕈᑎᖃᖅᑐᒧᑦ ᑕᐃᓐᓇ 
ᑐᓂᕐᕈᑎᖃᖅᑐᒥᑦ ᖃᐅᔨᔭᐅᒍᒪᓐᖏᑦᑐᖅ ᖃᐅᔨᔭᐅᑉᐸᑦ; ᐅᕝᕙᓘ•ᓃᑦ 

(ᐱ) ᑕᐃᓐᓇ ᖃᐅᔨᔭᐅᔪᓐᓇᖏᑉᐸᑦ ᑭᓇᐅᒻᒪᖔᖅ ᑐᓂᔭᐃᓐᓇᐅᓗᑎᒃ ᑐᓂᕐᕈᑏᑦ ᓂᕈᐊᖅᑐᓕᕆᔩᑦ 
ᐊᖓᔪᖅᑳᖓᓐᓄᑦ ᑐᓂᔭᐅᓂᐊᕐᓗᑎᒃ ᓄᓇᕗᑦ ᐸᐸᑦᑎᔨᒃᑯᓐᖏᓄᑦ. 

13. ᐊᓪᓚᑦᑎ ᑎᑎᕋᕆᐊᖃᖅᐳᖅ ᐊᒻᒪᓗ ᐅᓂᒃᑳᓕᐅᕐᓗᓂ ᑐᓂᕐᕈᑕᓕᒫᒥᓂᕐᓄᑦ ᓂᕈᐊᖅᑕᐅᒐᓱᐊᕐᓇᐅᑎᓪᓗᒍ 
ᐊᒻᒪᓗ ᑐᓂᕐᕈᑎᖏᑦ ᐅᖓᑖᓃᑉᐸᑕ $100.00 ᐊᓪᓚᑦᑎ ᑎᑎᖅᓯᒋᐊᖃᖅᐳᖅ ᐊᑎᖓᓂ ᐊᒻᒪᓗ ᑐᕌᕈᑎᖓᓂ 
ᑐᓂᕐᕈᑎᖃᖅᑑᑉ. 

 
14. ᑐᓂᕐᕈᑎᖃᖅᐸᑦ ᑮᓇᐅᔭᐅᓐᖏᑐᒃᑯᑦ, ᐊᓪᓚᑦᑎ ᓇᓚᐅᑦᑖᕈᓐᓴᖅᐳᖅ ᑐᓂᕐᕈᑕᐅᔪᖅ ᖃᑦᑎᕌᕋᔭᓐᖑᐊᕐᒪᖔᖅ 

ᓂᐅᖅᑯᑕᐅᓐᓂᖅᐸᑦ ᐊᑐᖅᑐᒃᑯᑦ ᐱᔨᑦᓯᕐᓂᒃᑯᓪᓘᓐᓃᑦ. 
 
15. ᐊᓪᓚᑦᑎ ᖃᔨᐅᒪᓪᓗᓂ ᐅᕙᓐᖓᑦ ᑐᓂᕐᕈᑎᓂᒃ ᐊᖏᕈᑎᖃᕆᐊᖃᓐᖏᓚᖅ:  
 

(ᐃ) ᑭᓇᑕᐃᓐᓇᕐᒥᑦ ᓄᓇᖃᖅᑐᒥᑦ ᓄᓇᕗᑦ ᓯᓚᑖᓂ; 
(ᐱ) ᑯᐊᐳᕋᐃᓴᒥᑦ ᓇᒻᒥᓂᖁᑎᖃᓐᖏᑦᑐᒥᑦ ᓄᓇᕗᑦ ᐃᓗᐊᓂ;  
(ᑎ) ᑲᑐᔾᔨᖃᑎᒌᒥᑦ ᓇᒻᒥᓂᖁᑎᖃᓐᖏᑦᑐᒥᑦ ᓄᓇᕗᑦ ᐃᓗᐊᓂ; ᐅᕝᕙᓘᓐᓃᑦ 
(ᑭ) ᓴᓴᐃᔭᑎᒥᑦ ᓇᒻᒥᓂᖁᑎᖃᓐᖏᑦᑐᒥᑦ ᓄᓇᕗᒻᒥ ᓇᒥᑐᐃᓐᓇᕐᓘᓐᓃᑦ.  

 
16. ᑭᓇᑐᐃᓐᓇᖅ, ᑯᐊᐳᕋᐃᓴ ᑲᑐᔾᔨᖃᑎᒌᓘᓐᓃᑦ ᖃᐅᔨᒪᓗᓂ ᐊᖏᕈᑎᖃᖅᐸᑦ ᓂᕈᐊᖅᑕᐅᒐᓱᐊᖅᑑᑉ 

ᐱᔭᖏᖅᓴᐃᓂᖓᓄᑦ ᓂᕈᐊᕐᓇᕐᒥ ᐅᕝᕙᓘᓐᓃᑦ ᐊᑭᕋᖅᑐᕐᓂᖓᓄᑦ ᓂᕈᐊᕋᔅᓴᕐᒥᑦ ᐃᒪᐃᒋᐊᖃᖅᐳᖅ: 
 
 (ᐃ) ᓴᖅᑮᓂᒃᑯᑦ ᑐᓴᖅᑎᑦᑎᓗᓂ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑎᒍᑦ; 

(ᐱ) ᓴᖅᑮᓗᓂ ᑐᓴᖅᑎᑦᑎᔾᔪᑎᒥᑦ ᑎᑎᖅᑲᑎᒍᑦ ᐱᕙᓪᓕᐊᔪᒃᑯᑦ, ᐅᖃᓕᒫᒐᒃᑯᑦ 
ᓴᖅᑮᓇᐃᓐᓇᖃᑦᑕᖅᑐᒃᑯᓪᓘᓐᓃᑦ ᑎᑎᕋᖅᓯᒪᔪᒃᑯᓪᓗ ᐊᓯᖏᒍᑦ; ᐅᕝᕙᓘᓐᓃᑦ  

(ᑎ)   ᐊᑐᕐᓂᒃᑯᑦ ᓯᓚᒥ ᓴᖅᑭᔮᖅᑎᑦᑎᔪᓂᑦ ᐊᑭᖏᓐᓂᑦ ᓴᖅᑭᔮᕈᑕᐅᔪᑦ ᐃᓱᒪᒋᔭᐅᒐᔭᖅᐳᑦ 
ᑐᓂᕐᕈᑕᐅᒋᐊᖓ ᓂᕈᐊᖅᑕᐅᒐᓱᐊᖅᑐᒥᑦ ᖃᐅᔨᒪᓐᓂᕈᓂ ᐊᖏᕈᑎᖃᕐᓂᕈᓂᓘᓐᓃᑦ 
ᓴᖅᑮᔪᖃᕐᓂᐊᖅᑎᓪᓗᒍ.  

 
17. ᓂᕈᐊᖅᑕᐅᒐᓱᐊᖅᑐᖅ ᓴᖅᑮᑉᐸᑦ ᑐᓴᖅᑎᑦᑎᔾᔪᑎᓂᑦ ᓴᖅᑭᔮᖅᑎᑦᑎᔪᒧᑦ ᓇᓗᓇᐃᖅᓯᒋᐊᖃᖅᐳᖅ ᑎᑎᖅᑲᒃᑯᑦ 

ᓂᕈᐊᖅᑕᐅᒐᓱᐊᖅᑐᖅ ᑭᓇᒧᑦ ᐊᑭᓕᖅᓱᖅᑕᐅᒻᒪᖔᖅ ᓴᖅᑭᔮᖅᑎᑦᑎᔾᔪᑎᒋᔭᖓᓄᑦ. 
 
18. ᓂᕈᐊᖅᑕᐅᒐᓱᐊᖅᑐᖅ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ ᑐᓂᕐᕈᑎᖃᕈᓐᓇᖅᐳᖅ 

ᐊᑐᓐᖐᓐᓇᖅᑕᒥᓂᕐᓂᑦ ᑮᓇᐅᔭᓂᒃ ᓂᕈᐊᖅᑕᐅᒐᓱᐊᖅᑎᓪᓗᒍ ᐅᑯᓄᖓ: 
 

(ᐃ) ᓄᐊᑦᑎᔪᓄᑦ ᑲᑐᔾᔨᖃᑎᒌᒧᑦ ᐃᓱᒪᖅᓱᕈᑎᒋᓗᓂᐅᒃ ᓇᒧᑦ ᑐᓂᔪᒪᔭᖓᓄᑦ ᓂᕈᖅᑕᐅᒐᓱᐊᖅᑑᑉ; 
ᐅᕝᕙᓘᓐᓃᑦ 

 (ᐱ) ᓄᓇᕗᒻᒥ ᐸᐸᑦᑎᔨᒃᑯᓐᓄᑦ. 
 
19. ᓂᕈᐊᖅᑕᐅᒐᓱᐊᖅᑐᖅ ᑐᓂᓯᓗᓂ ᑐᓂᕐᕈᓯᐊᓂᑦ ᓄᐊᑦᑎᔪᓄᑦ ᑲᑐᔾᔨᖃᑎᒌᒧᑦ ᓄᓇᕗᒻᒥ 

ᐸᐸᑦᑎᔨᒃᑯᓄᓪᓘᓐᓃᑦ, ᓂᕈᐊᕋᔅᓴᖅ ᐃᒪᐃᒍᓐᓇᖅᐳᖅ 30 ᐅᓪᓗᐃᑦ ᐃᓗᐊᓂ ᑐᓂᓯᒋᐊᖃᖅᐳᖅ 
ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ ᐊᖏᕈᑕᐅᓯᒪᔪᒃᑯᑦ ᑐᓂᔭᐅᔪᓄᑦ, ᐱᔭᐅᔪᓄᑦ ᐊᖏᕈᑕᐅᔪᓄᓪᓗ. 

 
20. ᐊᓪᓚᑦᑎ ᐲᖅᓯᔪᓐᓇᖅᐳᖅ ᐊᑭᓕᔅᓴᓕᐊᒥᓂᖏᓐᓂᑦ ᓂᕈᐊᖅᑕᐅᒐᓱᐊᖅᑑᑉ ᐊᒻᒪᓗ ᑐᓂᕐᕈᓯᐊᒃᑲᓐᓂᕈᓐᓴᖅᐳᖅ 

60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ. 
 
21. ᑐᓂᕐᕈᓯᐊᒃᑲᓐᓃᑦ ᑐᓂᔭᐅᔪᑦ 60 ᐅᓪᓗᐃᑦ ᓂᕈᐊᕐᓇᖅ ᓈᓯᒪᓕᖅᑎᓪᓗᒍ ᐃᓱᒪᒋᔭᐅᕗᑦ ᐱᔭᒥᓂᐅᒋᐊᖓ 

ᓂᕈᐊᖅᑕᐅᒐᓱᐊᕐᓇᐅᔪᒃᑯᑦ. 
 
III. ᐊᑭᓕᕋᔅᓴᓕᐊᑦ 
 
22. ᑭᓇᑐᐃᓐᓇᖅ ᓂᕈᐊᕋᔅᓴᕈᖅᑐᖅ ᐊᑭᓖᒋᐊᖃᓐᖏᓚᖅ ᓯᕗᕐᖓᒍᑦ ᐊᑭᓕᕋᔅᓴᓕᐊᒥᓂᕐᓂᑦ ᐊᒻᒪᓗ ᓂᕈᐊᕐᓇᕐᒥ 

ᐊᑭᓕᕋᔅᓴᓕᐊᒥᓂᕐᓂᑦ ᐅᖓᑖᓕᔪᓂᑦ $40,000.00.  
 
23. ᑭᓇᑐᐃᓐᓇᖅ ᓂᕈᐊᕋᔅᓴᕈᖅᑐᖅ ᐸᐸᑦᑎᒋᐊᖃᖅᐳᖅ ᓯᕗᕐᖓᒍᑦ ᓂᕈᐊᕐᓇᐅᑉ ᐊᑭᓕᕋᔅᓴᒥᐊᒥᓂᕐᓂᑦ. 

24. ᐊᓪᓚᑦᑎ ᓂᕈᐊᕋᔅᓴᕐᒧᑦ ᐸᐸᑦᑎᒋᐊᖃᖅᐳᖅ ᐸᐃᑉᐹᖁᑎᓂᑦ ᑐᓂᕐᕈᓯᐊᒥᓂᕐᓂᑦ ᐊᒻᒪᓗ ᓂᕈᐊᕐᓇᕐᒥ 
ᐊᑭᓕᕋᔅᓴᓕᐊᒥᓂᕐᓂᑦ. 

 
25. ᑕᐃᓐᓇᑐᐊᖅ ᐊᓪᓚᑦᑎ ᑭᓇᑐᐃᓐᓇᕐᓘᓐᓃᑦ ᐱᔪᓐᓇᕐᓂᖅᑖᖅᑎᑕᒥᓂᖅ ᐊᓪᓚᑦᑎᒧᑦ ᑳᓐᑐᕌᓕᐅᕈᓐᓇᖅᐳᖅ 

ᓂᕈᐊᕐᓇᕐᒥ ᐊᑭᓕᕋᔅᓴᓕᐊᖑᓂᐊᖅᑐᓂᒃ. 
 
26. ᓂᕈᐊᕋᔅᓴᖅ ᐊᑭᓖᔪᓐᓇᖅᐳᖅ ᐊᐅᓪᓚᕈᑎᖏᓐᓂᑦ ᐊᒻᒪᓗ ᖃᐅᑕᒫᖅᓯᐅᑎᓂᒃ ᐊᑭᓕᕋᔅᓴᓕᐊᓂᑦ 

ᑐᕌᖓᓱᒋᔭᐅᑉᐸᑕ ᓂᕈᐊᖅᑐᓕᕆᓂᕐᒧᑦ ᐊᑭᓕᕋᔅᓴᓕᐊᓄᑦ ᐃᓕᔭᐅᓗᑎᒃ. 
 
27. ᓂᕈᐊᕋᔅᓴᓕᐊᖅ ᑐᓂᓯᒋᐊᖃᖅᐳᖅ ᐊᓪᓚᑦᑎᒧᑦ ᑎᑎᖅᑲᓂᒃ ᓇᓗᓇᐃᖅᓯᔪᓂᒃ ᐊᑭᓕᐅᑕᒥᓂᕐᓄᑦ 

ᐊᐅᓪᓚᕈᑎᓄᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᐊᒻᒪᓗ ᓇᓕᖅᑲᒥᑦ ᑐᓂᓯᓗᓂ ᐊᑭᓕᐅᑕᒥᓂᕐᓄᑦ. 
 
28. ᐊᓪᓚᑦᑎᓕ ᑐᓂᔭᐅᑉᐸᑦ ᑎᑎᖅᑲᒥᑦ ᓇᓗᓇᐃᖅᓱᖅᓯᒪᔪᓂᒃ ᐊᑭᓕᐅᑕᒥᓂᕐᓄᑦ ᐊᐅᓪᓚᕈᑎᓄᑦ ᐊᒻᒪᓗ 

ᖃᐅᑕᒫᖅᓯᐅᑎᓄᑦ ᓇᓕᖅᑲᖃᕐᓗᓂ ᐊᑭᓕᐅᑕᒥᓂᕐᓄᑦ ᐊᓪᓚᑦᑎ ᐅᑎᖅᑎᑦᑎᔪᓐᓇᖅᐳᖅ ᓂᕈᐊᕋᔅᓴᕐᒧᑦ 
ᐊᑭᓕᐅᑕᓄᑦ. 

 
29. ᐊᑭᓕᐅᑕᓕᒫᑦ ᐊᓪᓚᑦᑎᒧᑦ ᓂᕈᐊᖅᑐᓕᕆᓂᕐᒧᑦ ᐊᑭᓕᐅᑕᐃᑦ ᓇᓗᓇᐃᕈᑎᖃᕆᐊᖃᖅᐳᖅ ᓇᓕᖅᑲᖓᒍᑦ 

ᓇᓗᓇᐃᖅᓱᖅᓯᒪᓗᑎᒃ ᐊᑭᓕᕋᔅᓴᓕᐊᑦ ᑐᖔᓃᓐᖏᑐᐊᖅᐸᑕ $25.00. 
 
30. ᑭᓇᑐᐃᓐᓇᖅ ᐃᒪᐃᒍᓐᓇᖅᐳᖅ, ᐱᔪᓐᓇᕐᓂᖅᑖᖅᑎᑕᐅᑉᐸᑦ ᑎᑎᖅᑲᒃᑯᑦ ᐊᓪᓚᑦᑎᒧᑦ ᐊᑭᓖᔪᓐᓇᕐᓗᓂ 

ᐊᑭᓕᕋᔅᓴᓕᐊᓄᑦ ᐸᐃᑉᐹᓄᑦ, ᑎᑎᖅᑲᓄᑦ ᖃᖓᑦᑕᐅᑎᓄᑦ, ᑎᑎᖅᑲᓄᑦ ᑐᔪᓵᕆᐊᓕᓐᓄᑦ ᐊᒻᒪᓗ 
ᐊᑭᑭᑦᑐᓄᑦ ᐊᑭᓕᕆᐳᐊᓕᓐᓄᑦ ᐅᖓᑖᓅᖓᓐᖏᑦᑐᓄᑦ $25.00. 

 
31. ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐋᖅᑮᔪᓐᓇᖅᐳᖅ ᐊᑐᖅᑕᐅᓂᐊᖅᑐᓂᒃ ᓂᕈᐊᕋᔅᓴᓄᑦ ᐊᓪᓚᑦᑎᖏᓐᓄᓪᓗ 

ᐊᑭᓕᕋᔅᓴᐃᑦ ᐊᑭᓕᖅᑕᐅᓂᐊᖅᑐᓄᑦ ᐊᒻᒪᓗ ᐅᑎᖅᑎᑕᐅᓂᐊᖅᑐᓄᑦ ᓂᕈᐊᕋᔅᓴᕐᒧᑦ. 
 
IV. ᐅᑎᖅᑎᑕᐃᑦ ᓂᕈᐊᕋᔅᓴᐅᓂᕐᒧᑦ ᑐᓂᕐᕈᑎᒥᓃᑦ ᐊᒻᒪᓗ ᐊᑭᓕᕋᔅᓴᓕᐊᒥᓃᑦ   
  
32. ᐃᓗᐊᓂ 60 ᐅᓪᓗᐃᑦ ᓂᕈᐊᕐᓇᐅᓚᐅᖅᑎᓪᓗᒍ, ᐊᓪᓚᑦᑎᓕᒫᑦ ᑐᓂᓯᖃᑦᑕᕆᐊᖃᖅᐳᑦ ᓂᕈᐊᖅᑐᓕᕆᔩᑦ 

ᐊᖓᔪᖅᑳᖓᓐᓄᑦ ᐅᑯᓂᖓ: 
 

(ᐃ)  ᑕᒻᒪᖅᓯᒪᓐᖏᑦᑐᓂᒃ ᐊᑎᓕᐅᖅᐅᓯᒪᔪᓂᑦ ᐅᑎᖅᑎᑦᑎᓂᕐᒧᑦ ᐊᖏᕈᑕᐅᓯᒪᔪᒃᑯᑦ ᐃᓗᓕᖃᖅᑐᓂᒃ 
ᓇᓗᓇᐃᖅᓱᖅᓯᒪᔪᓂᑦ ᓂᕈᐊᕋᔅᓴᕐᒧᑦ ᐅᑯᓄᖓ: 

 
(i) ᑲᑎᑦᑐᒋᑦ ᑐᓂᕐᕈᑕᐃᑦ ᓂᕈᐊᖅᑕᐅᒐᓱᐊᕐᓇᐅᑎᓪᓗᒍ; 
(ii) ᑲᑎᑦᑐᒋᑦ ᑐᓂᕐᕈᑕᐃᑦ ᓂᕈᐊᕐᓇᐅᒌᖅᑎᓪᓗᒍ ᑭᓯᐊᓂ ᐱᔭᐅᓪᓗᑎᒃ ᑐᓂᕐᕈᑕᒥᓂᐅᒋᐊᖓ 

ᓂᕈᐊᖅᑕᐅᒐᓱᐊᕐᓇᐅᓂᖓᓂ; 
(iii) ᐃᓛᒃᑯᑦ ᑐᓂᕐᕈᑕᒥᓃᑦ ᐅᖓᑖᓃᑦᑐᑦ $100.00 ᐊᒻᒪᓗ ᐊᑎᖏᑦ ᑐᕌᕈᑎᖏᓪᓗ 

ᑐᓂᕐᕈᓯᖃᖅᑐᑦ ᐃᓚᓕᐅᑎᓗᒋᑦ; 
(iv) ᑲᑎᑦᑐᒋᑦ ᓄᐊᑕᐅᒧᑦ ᑲᑎᒪᓐᓇᕐᒥᑦ, ᒧᒥᖅᑎᑦᑎᓇᕐᒥᑦ, ᓂᕆᕕᔾᔪᐊᖅᑎᑦᑎᓐᓇᕐᒥ ᐊᒻᒪᓗ 

ᐊᑎᖏᑦ ᑐᓂᕐᕈᑎᖃᖅᑐᑦ ᑲᑎᒪᑎᑦᑎᓂᕐᒧᑦ, ᒧᒥᖅᑎᑦᑎᓂᕐᒧᑦ ᓂᕆᑎᑦᑎᓂᕐᒧᑦ 
ᐊᓯᖏᓐᓂᓪᓗ ᖃᓄᐃᓕᐅᕈᓘᔭᖅᑎᑦᑎᓂᕐᒧᑦ; ᐊᒻᒪᓗ 

(v) ᓂᕈᐊᕐᓇᕐᒥ ᐊᑭᓕᕋᔅᓴᓕᐊᓕᒫᑦ ᐊᑭᓕᕈᑕᐅᒌᖅᓯᒪᔪᓄᑦ ᐊᒻᒪᓗ ᓱᓕ 
ᐊᑭᓕᕈᑕᐅᓚᐅᓐᖏᑦᑐᓄᑦ; 

 
 (ᐱ) ᐊᑭᓕᔅᓴᐃᑦ ᓇᓗᓇᐃᖅᓯᔪᑦ ᓂᕈᐊᖅᑐᓕᕆᓂᕐᒧᑦ ᐊᑭᓕᕋᔅᓴᓕᐊᓄᑦ; ᐊᒻᒪᓗ 
 (ᑎ) ᓇᓗᓇᖅᓯᔪᑦ ᐊᖏᕈᑕᐅᓯᒪᔪᒃᑯᑦ ᐊᓪᓚᑦᑎᒧᑦ.  
 
33. ᐊᓪᓚᑦᑎ ᐊᐱᕆᔪᓐᓇᖅᐳᖅ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ ᐅᖓᕙᕆᐊᖅᑕᐅᖁᓪᓗᒍ ᐱᕕᔅᓴᕆᔭᖓᑦ 

ᐅᑎᖅᑎᑕᐅᔪᓄᑦ, ᐊᑭᓕᕋᔅᓴᓕᐊᓄᑦ ᐊᒻᒪᓗ ᐊᖏᕈᑎᖃᕈᓐᓇᖅᑐᓂ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ 
ᐅᖓᕙᕆᐊᖅᑎᑦᑎᓗᓂ ᐱᕕᔅᓴᖃᒃᑲᓐᓄᖁᓪᓗᒋᑦ ᓈᒻᒪᒋᔭᐅᑐᐊᖅᐸᑦ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ.  
ᑐᒃᓯᕋᐅᑦ ᑐᓂᔭᐅᓯᒪᒋᐊᖃᖅᐳᖅ ᐃᓱᓕᕝᕕᒃᓴᖓ ᑎᑭᓚᐅᖅᑎᓐᓇᒍ. ᓂᕈᐊᒐᒃᓴᖅ 

ᐅᑎᖅᑎᑦᑎᒋᐊᖃᕋᔭᖅᐳᖅ ᓂᕈᐊᒐᒃᓴᐅᓂᖓᓂᑦ ᓂᕈᐊᒐᒃᓴᐅᔪᓐᓇᕋᔭᓐᖏᓚᕐᓗ ᓄᓇᕗᑦ 
ᑐᓐᖓᑯᒃᑯᑦ ᓂᕈᐊᕐᓇᖏᓐᓂ ᑕᓪᓕᒪᓂᑦ ᐊᕐᕌᒍᓂᑦ ᐃᑲᔪᖅᑎᖓ ᒪᓕᓐᓂᖏᑉᐸᑦ ᐊᑐᐊᒐᕐᓂᑦ 
ᐃᓚᖓ 32 ᐊᒻᒪᓗ 33. 

 
34. ᐅᓪᓗᐃᑦ 60 ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ ᓂᕈᐊᕋᔅᓴᐅᔪᑦ ᑐᓂᓯᔪᓐᓇᖅᐳᑦ ᓂᕈᐊᖅᑐᓕᕆᔩᑦ 

ᐊᖓᔪᖅᑳᖓᓐᓄᑦ ᓇᓗᓇᐃᖅᓯᔪᒥᑦ ᓂᕈᐊᕋᔅᓴᖅ ᐊᖏᕈᑕᐅᔪᒃᑯᑦ ᒪᓕᑦᑐᓂᒃ ᑐᓂᕐᕈᑎᓕ3ᓂᕐᒧᑦ ᐊᒻᒪᓗ 
ᓂᕈᐊᕐᓇᕐᒥ ᐊᑭᓕᕋᔅᓴᓕᐊᓄᑦ ᓂᕈᐊᕋᔅᓴᕐᒧᑦ. 

 
35. ᓂᕈᐊᕋᔅᓴᖅ ᐊᐱᕆᔪᓐᓇᖅᐳᖅ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᓐᓄᑦ ᐅᖓᕙᕆᐊᖅᓯᖁᓪᓗᓂᐅᒃ ᐱᕕᔅᖓᓴᓂ 

ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐊᖏᕈᑎᖃᕈᓐᓇᖅᑐᓂ ᐱᕕᔅᓴᖃᒃᑲᓐᓂᖁᓪᓗᓂᐅᒃ ᓈᒻᒪᓐᓂᐊᖅᑐᒋᑉᐸᒍ.  
ᑐᒃᓯᕋᐅᑦ ᑐᓂᔭᐅᓯᒪᒋᐊᖃᖅᐳᖅ ᐃᓱᓕᕝᕕᒃᓴᖓ ᑎᑭᓚᐅᖅᑎᓐᓇᒍ. ᓂᕈᐊᒐᒃᓴᖅ 
ᐅᑎᖅᑎᑦᑎᒋᐊᖃᕋᔭᖅᐳᖅ ᓂᕈᐊᒐᒃᓴᐅᓂᖓᓂᑦ ᓂᕈᐊᒐᒃᓴᐅᔪᓐᓇᕋᔭᓐᖏᓚᕐᓗ ᓄᓇᕗᑦ 
ᑐᓐᖓᑯᒃᑯᑦ ᓂᕈᐊᕐᓇᖏᓐᓂ ᑕᓪᓕᒪᓂᑦ ᐊᕐᕌᒍᓂᑦ ᒪᓕᓐᓂᖏᑉᐸᑦ ᐊᑐᐊᒐᕐᓂᑦ ᐃᓚᖓ 34 
ᐊᒻᒪᓗ 35. 

 
36. ᐊᑭᓕᔅᓴᓕᒫᑦ ᑐᓂᔭᐅᒋᐊᖃᖅᐳᑦ ᐊᑭᓕᖅᑕᐅᓗᑎᓪᓗ 60 ᐅᓪᓗᐃᑦ ᐃᓗᐊᓂ ᓂᕈᐊᕐᓇᐅᓚᐅᖅᑎᓪᓗᒍ.  

ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐊᖏᕈᑎᖃᕈᓐᓇᖅᐳᖅ ᓇᓕᖅᑲᕐᒥᑦ ᐊᑭᓕᐅᑕᐅᓚᐅᖅᑐᒥᑦ ᐅᖓᑖᓄᑦ 60 
ᐅᓪᓗᐃᑦ ᓂᕈᐊᕐᓇᐅᓚᐅᖅᑎᓪᓗᒍ ᓂᕈᐊᖅᑐᓕᕆᔩᑦ ᐊᖓᔪᖅᑳᖓᑦ ᐱᑐᐃᓐᓇᐅᓐᖏᑦᑐᒃᑯᑦ 
ᐊᖏᕈᑎᖃᕈᓐᓇᖅᑐᓂ ᐱᕕᔅᓴᖃᒃᑲᓐᓂᕆᐊᖃᖅᐸᑕ.  

 
37. ᓂᕈᐊᖅᑐᓕᕆᔩᑦ ᐊᖓᔪᖅᑳᖓ ᐅᑎᖅᑎᑦᑎᒋᐊᓕᓐᓄᑦ ᐊᒻᒪᓗ ᐅᖃᐅᓯᐅᔪᓄᑦ ᓂᕈᐊᖅᑐᓕᕆᔩᑦ 

ᐊᖓᔪᖅᑳᖓᓐᓄᑦ ᑐᓂᓯᒋᐊᖃᖅᐳᖅ ᐊᐅᓚᑦᑎᔪᒧᑦ. 
 
38. ᐊᐅᓚᑦᑎᔪᖅ ᐸᐸᑦᑎᒋᐊᖃᖅᐳᖅ ᐅᑎᖅᑎᑕᓕᒫᓂᑦ ᐊᒻᒪᓗ ᐅᖃᐅᓯᐅᔪᓂᑦ ᓂᕈᐊᖅᑐᓕᕆᓂᕐᒧᑦ ᑐᓂᕐᕈᑎᓂᒃ 

ᐊᒻᒪᓗ ᐊᑭᓕᕋᔅᓴᓕᐊᓂᒃ ᐊᐅᓚᑦᑎᔨᒃᑯᑦ ᑎᑭᓪᓗᒍ ᐱᖓᓲᔪᖅᑐᑦ ᑕᖅᑮᑦ. 
 
39. ᐊᐅᓚᑦᑎᔪᖅ ᐱᔪᓐᓇᖅᑎᑦᑎᔪᓐᓇᖅᐳᖅ ᖃᓄᐃᓐᖏᑉᐸᑦ ᐱᖓᓲᔪᖅᑐᑦ ᑕᖅᑮᑦ ᐃᓗᐊᓂ 

ᑐᓂᔭᐅᓚᐅᖅᑎᓪᓗᒋᑦ ᐅᑎᖅᑎᑕᐃᑦ ᐊᒻᒪᓗ ᐅᖃᐅᓯᐅᔪᑦ ᐊᐅᓚᑦᑎᔪᒧᑦ, ᐱᔪᓐᓇᖅᑎᑕᐅᓗᓂ ᓂᕈᐊᖅᑐᖅ 
ᑎᑎᖅᑲᒃᑯᑦ ᖃᐅᔨᓴᖁᔨᓗᓂ ᐊᒻᒪᓗ ᐊᒥᓱᓕᐅᕈᓐᓇᖅᑐᓂ ᑎᑎᖅᑲᓂᒃ. 

 
40. ᐊᐅᓚᑦᑎᔪᖅ ᑭᖑᕐᖓᒍᑦ ᐃᓱᓕᕝᕕᖓᑕ ᐱᖓᓲᔪᖅᑐᑦ ᑕᖅᑮᑦ ᓱᕋᐃᔭᐃᔪᓐᓇᖅᐳᖅ ᐅᑎᖅᑎᑕᒥᓂᕐᓂᑦ ᐊᒻᒪᓗ 

ᐅᖃᐅᓯᕆᔭᒥᓂᕐᓂᑦ ᑭᓯᐊᓂ ᓂᕈᐊᕋᔅᓴᖅ ᐊᓪᓚᑦᑎᖓᓘᓐᓃᑦ ᑐᒃᓯᕋᐅᑎᓕᐅᕐᓂᖅᐸᑦ ᐅᑎᖅᑎᑦᑎᓂᕐᒧᑦ 
ᓱᕋᑦᑎᖅᑕᐅᓚᐅᓐᖏᓐᓂᖏᓐᓂ, ᐊᐅᓚᑦᑎᔨ ᐅᑎᖅᑎᑦᑎᒋᐊᖃᖅᐳᖅ ᑖᒃᑯᓂᖓ ᑎᑎᖅᑲᓂᒃ ᓂᕈᐊᕋᔅᓴᕐᒧᑦ. 

 
V. ᐊᑐᓕᖅᑎᑦᑎᓂᖅ 
  
41. ᐊᑲᐅᓐᖏᓕᐅᕈᑎᓂᒃ ᓴᖅᑭᖅᑐᖃᕐᓂᖅᐸᑦ ᑐᒃᓯᕋᐅᒻᒥᑦ ᑖᒃᑯᓄᖓ ᐊᑐᐊᒐᕐᓄᑦ ᐃᓱᒪᔅᓴᖅᓯᐅᕈᑕᐅᒐᔭᖅᐳᖅ 

ᒪᓕᓪᓗᒋᑦ ᐊᑐᖅᑕᐅᒋᐊᓖᑦ ᐃᓚᖓᓂ 13 ᓂᕈᐊᖅᑐᓕᕆᓂᕐᒧᑦ ᐊᑐᐊᒐᕐᓂᑦ ᐊᒻᒪᓗ ᒪᓕᑦᑕᐅᕙᑦᑐᓂᒃ. 
 
(ᑭᖑᓪᓕᖅᐹᒥ ᐊᓯᔾᔨᖅᑕᐅᔪᖅ ᐊᒃᑑᐸ 2013)  

 
 

 
 


